Rikors Mahluf Nru 194/2016LM

QORTI CIVILI
PRIM’AWLA

ONOR. IMHALLEF
LAWRENCE MINTOFF

Seduta tat-8 ta’ Marzu, 2017

Rikors Mahluf numru: 194/16LM

James Borg (K.l. 99370M) u martu Charmaine Borg (K.l. 11476M)

Vs.

Grazio Abela (K.l. 823740M) u martu Victoria Abela (K.l. 805247M)

lI-Qorti,

Rat ir-Rikors Mahluf ipprezentat fil-11 ta’ Marzu, 2016 mill-atturi

James Borg u martu Charmaine Borg (minn issa ’l quddiem “l-atturi”),

debitament mahluf mill-attur James Borg, li jghid:

i r-rikorrenti huma s-sidien tal-fond numerat ufficjalment 22, Triq San
Mikiel, Senglea.

i I-intimati ghandhom tieqa ossija apertura li mill-fond 29, Triq id-
Duluri, Senglea, taghti abbuzivament ghall-fug il-fond proprjeta tar-
rikorrenti numerat ufficjalment 22, Trig San Mikiel, Senglea.

Illi t-tieqa ossija apertura fuqg imsemmija hija illegali u abbuziva peress li
tilledi d-dritt ta’ proprjeta tar-rikorrenti.

i r-rikorrenti talbu diversi drabi lill-intimati sabiex jaghlqu f'mod
permanenti |-imsemmija tieqa ossija apertura, izda huma baqgghu
inadempjenti.

JGHIDU GHALHEKK L-INTIMATI ghaliex ma ghandhiex dina I-Onorabbli
Qorti:

1. Tiddeciedi u tiddikjara li t-tieqa ossija apertura li mill-fond 29, Trig
id-Duluri, Senglea, propjeta tal-intimati, taghti ghal fuq il-fond 22,
Trig San Mikiel, Senglea, proprjeta tar-rikorrenti, hija illegali u
abbuziva stante li tilledi d-dritt ta’ proprjeta tal-istess rikorrenti;

2. Tordna u tikkundanna lill-intimati sabiex fi Zmien qasir u
perentorju li ghandu jigi ffissat minn dina I-Onorabbl Qorti
jaghlqu f’mod permanenti I-istess tieqa ossija apertura, u fin-
nugqgas tawtorizza lir-rikorrenti sabiex jaghlquha huma stess a
spejjez tal-intimati, u dana bl-assistenza ta’ marixxalli ta’ dina I-
Qorti.

Bl-ispejjez, inkluzi dawk tal-ittra uffi¢jali numerata 4225/2015 prezentata
mir-rikorrenti fit-22 ta’ Dicembru, 2015, kontra l-intimati li huma minn
issa ingunti ghas-subizzjoni.

Rat ir-Risposta Mahlufa tal-konvenuti Grazio Abela u martu Victoria
Abela (minn issa ’l quddiem “il-konvenuti”), u debitament mahlufa
minn Grazio Abela, ipprezentata fis-7 ta’ April, 2016, fejn eccepew is-

segwenti:

1. Illi meta jiena zzewwigt fl-4 t’April tas-sena elf disa’ mija erbgha u sittin
(04.04.1964) mort noqghod fil-post numru disa’ u ghoxrin (29) Trig id-
Duluri, I-Isla b’kera;

2. i dan il-post kien ilu ghandi madwar hames snin, jigifieri mis-sena 1959 u
t-tieqa ilha hemm minn dak iz-zmien;

3. llli jiena u I-mara xtrajna I-istess post permezz ta’ kuntratt ippubblikat min-
Nutar Dottor George Cassar fit-tnax ta’ Jannar elf disa’ mija tlieta u sebghin
(12.01.1973), kopja hawn mehmuza u markata “Dok GA1”;

4. Illli meta r-rikorrenti xtraw il-post taghhom fis-sena elf disa mija sebgha u
disghin (1997) il-post tieghi kien ilu ghandi tmienja u tletin (38) sena u t-

tieqa kienet hemm u ghalhekk kienu jafu li kien hemm tieqa eZistenti;

5. llli fi kwalunkwe kaz it-tieqa ilha hemm iktar minn tletin sena u ghalhekk
akkwistajt id-dritt ta’ servitu favur il-post tieghi;

6. llli jiena niddikjara li naf dawn il-fatti personalment.
7. Salv eccezzjonijiet ulterjuri.

Bl-ispejjez kollha kontra r-rikorrenti li geghdin jigu ingunti in subizzjoni.

Rat I-atti kollha tal-kawza.

Semghet ix-xhieda prodotti mill-partijiet.

Rat id-dokumenti li gew esebiti in atti.

Rat in-noti ta’ sottomissjonijiet ipprezentati mill-avukati difensuri tal-

partijiet.

Rat il-verbal tal-udjenza tal-14 ta’ Novembru, 2016, fejn il-kawza

thalliet ghal-lum ghas-sentenza.

Il-kwistjoni bejn il-partijiet

llli I-kwistjoni bejn il-partijiet f'din il-kawza hija dwar tiega fil-
proprjeta tal-konvenuti, fuq in-naha ta’ wara tal-fond taghhom numru
29, Triq id-Duluri, Senglea li jaghti ghal fuq il-bitha tal-fond numru 22,

Trig San Mikiel, Senglea, proprjeta tal-atturi.

i filwaqt l-atturi jsostnu illi t-tieqa inkwistjoni ghandha tinghalaq
ghax ged tohlog servitu fuq il-proprjeta taghhom u ghalhekk hi illegali
u abbuziva ghax tilledi d-dritt tal-proprjeta taghhom, il-konvenuti
geghdin jikkontendu li I-imsemmija tiega ilha hemm ghal aktar minn
tletin sena u ghalhekk din is-servitu hija legittima ghax giet akkwistata

bil-preskrizzjoni ta’ tletin sena.

Provi u rizultanzi

llli filwaqgt li l-ezistenza tat-tieqa mbhijiex in kontestazzjoni, li hemm
kontestazzjoni dwaru huwa z-zmien kemm din it-tiega ilha miftuha.
Ghall-kostituzzjoni ta’ servitl' bhalma hija tieqa li taghti fuq il-
proprjeta ta’ haddiehor, li titgies li hija “kontinwa u li tidher”, din trid
titnissel b’xi wiehed mill-modi dettaljati bl-artikolu 457 tal-Kap. 16,

jigifieri:-

“(a) bis-sahha ta’ titolu;
(b) bil-preskrizzjoni, jekk il-fond li fuqu tigi ezercitata jista’ jinkiseb
bil-preskrizzjoni;

(¢) bid-destinazzjoni ta’ sid ta’ zewg fondi.”

llli peress li fil-kaz odjern ged jigi allegat u eccepit mill-konvenuti illi s-
servitu inkwistjoni giet akkwistata bil-preskrizzjoni u |-konvenuti ged
jikkampaw I-linja difensjonali taghhom fuq din il-bazi, din il-prova

tispetta lilhom gialadarba huma ged jistriehu fuq din id-difiza.

llli jekk il-konvenuti ma jirnexxilhomx jaghmlu din il-prova jew din il-
prova ma twassalx sal-punt ta’ konvinciment tali li bih huma jistghu

jissufragaw ruhhom minn dak espress fis-subinciz (b) tal-artikolu 457

! Francesca Spiteri et. noe. vs. Carmelo Spiteri, Appell Civili, 01.08.1966.

tal-Kap. 16, ma jistax jinghad illi s-servitU minnhom vantata giet

ikkreata bis-sahha tal-preskrizzjoni.?

Illi I-konvenuti gabu is-segwenti provi:

Fir-Risposta Mahlufa taghhom il-konvenuti konjugi Abela jsostnu illi
meta izzewwgu fl-4 ta’ April, 1964 huma marru jogghodu fil-post 29,
Trig id-Duluri, I-Isla, b’kera, izda dan il-fond kien ilu f'idejn il-konvenut
Grazio Abela fil-hames snin ta’ qabel, ¢joe mill-1959. IlI-konvenuti
jistgarru bil-gurament taghhom li minn dejjem kienu jafu t-tiega fejn
hi, ¢joe tal-ingas mill-1959. Dan ukoll jikkonfermawh b’affidavit kull

wiehed minnhom.?

llli I-konvenuti pprezentaw ukoll sensiela ta’ affidavits ta’ diversi
persuni li lkoll kemm huma jirraffermaw “illi t-tiega li l-atturi ghamlu
referenza ghaliha u li tinsab murija fir-ritratt tal-atturi niftakarha minn
dejjem hemmhekk.” ll-persuni li ghamlu dawn |-affidavits identici huma
Carmelo Buhagiar, Carmen Buhagiar, Charles Caruana, Rita Salerno,
Mario Salerno, Maria Assunta sive Mary Abela, Carmelo Abela,
Graziella Asanovic, Josephine Cassar, Tony Cassar, Marianna Abela,
Mary Lourdes Caruana, Spiridione Caruana, Charles Caruana u
Sebastiana Caruana. Dawn l-affidavits’ perd ma fihom ebda

spjegazzjoni kif il-persuni li ghamlu din |-affermazzjoni saru jafu b’dan I-

2 Joan Cachia vs. Marianna Schembri, 31.01.2003, P.A.
3 A fol.23 tal-process l-affidavit ta’ Carmelo Abela u a fol. 24 |-affidavit ta’ Victoria Abela.
* A fol.25 sa 39.

istat ta’ fatt u m’hemm ebda hjiel ta’ x’riedu jghidu biha I-espressjoni
“minn dejjem”, cjoe jekk dan iffissirx minn dejjem wara li saru jafu lill-
konjugi konvenuti, jew minn dejjem wara li dahlu fil-post tal-konvenuti

[-ewwel darba jew ghal aktar minn tletin sena.

llli kif sewwa gie osservat fin-nota ta’ sottomissjonijiet tal-attur, tnejn
minn dawn li ffirmaw l-affidavit kellhom il-karta tal-identita taghhom
Graziella Asanovic (0060685M) u Marianna Abela (0596285M) li fis-6
ta’ April, 2016 meta halfu l-affidavit taghhom kellhom tletin jew
wiehed u tletin sena rispettivament u zgur ma setghux jahilfu li jiftakru

t-tiega ghal mill-ingas tletin sena.

Illi giet ipprezentata wkoll mill-konvenuti dikjarazzjoni tal-perit
Karmenu Borg’ lill-Awtorita ta’ Malta dwar |-Ambjent u I-Ippjanar
(MEPA) fejn dan stqarr illi I-fond tal-konvenuti jgawdi minn servitujiet
fosthom dik mertu tal-kontestazzjoni odjerna, perd ovvjament tali
dikjarazzjoni tkun saret fuqg l-informazzjoni li jkunu tawh I-istess
konvenuti, ghax kieku kienet tezisti xi dokumentazzjoni oggettiva bhal
pjanta antika jew ritratti antiki, dawn kienu jigu esebiti ma’ din id-

dikjarazzjoni.

llli prova li fil-fatt |-partijiet ippruvaw igibu permezz tar-rapprezentant

tal-Awtorita tal-lppjanar Oliver Magro, fir-realta mhi ta’ konfort ghall-

° A fol. 43.

ebda wahda mill-partijiet, minhabba li I-applikazzjonijiet li jissemmew
kienu dwar tibdil fil-faccata u postijiet ohra mhux relatati ma’ fejn
tinsab it-tieqa inkwistjoni. L-unika pjanti esebiti li juru t-tiega huma
dawk li saru fil-PA3637/15 li juru t-tiega bhala ezistenti®, imma ma

hemmx kontestazzjoni dwar dan, ¢joé li fl-2015 it-tiega kienet tezisti.

llli min-naha tal-atturi, filwaqt |i jammettu |i meta xtraw il-post
taghhom fI-1997, it-tiega kienet diga hemm, |-attur James Borg jghid li
meta darba, wara li l-atturi kienu xtaw il-post taghhom, kien kellem lill-
konvenut Grazio Abela biex jaghlaq it-tiega |li kienet taghti ghal

fughom, dan ammetta mieghu li kien ghamilha hu stess ftit snin gabel.

lli l-atturi ghamlu riferiment u esebew ittri mibghuta mill-konvenuti
stess, l-ewwel wahda ittra legali fI-2007, fejn jikkontendu li
m’ghandhiex tinghalaq it-tieqa inkwistjoni ghax “ilha miftuha ghal
diversi snin”’ u ittra uffi¢jali datata Jannar 2016 li wkoll tikkontesta I-
gheluq tat-tiega u tghid “ilha hekk hafna iktar minn 20 sena u ferm

gabel mhuma xtraw il-post.”®

Illi fl-ahhar nett |-atturi esebew ukoll affidavit ta” Anthony sive Twanny
Buhagiar’, it-tifel tal-inkwilini tal-fond illum proprjeta tal-atturi, li

ghexu fil-fond ghal madwar 7 snin sal-1988-89 u jghid li ghalkemm kien

6Afol. 50 u 51 tal-process.
7Afol. 59 tal-process.
8Afo/. 11 tal-process.
o A fol. 60 tal-process.

izzewweg ta’ 24 sena, huwa baqga’ jghix I-Isla u kien imur ta’ spiss
ghand il-genituri tieghu u t-tiega inkwistjoni ma kinetx tezisti sa dak iz-

zmien.

Konsiderazzjonijiet ta’ dritt

Illi I-artikolu 462 tal-Kap. 16 jghid illi:

“(1) Sabiex tinkiseb servitu bil-preskrizzjoni, hu mehtieg il-pussess ghal
Zmien ta’ mhux angas minn tletin sena.

(2) Jekk il-fond serventi huwa suggett ghal fedekommess, jew huwa ta’
knisja jew ta’ istituzzjoni ohra pija, il-preskrizzjoni tinkiseb bl-eghluq ta’
erbghin sena.

(3) Fil-kazijiet imsemmijin f'dan I-artikolu, il-persuna li teccepixxi I-
preskrizzjoni mhix obbligata turi titolu, u ma tista’ tinghata kontra taghha
ebda eééezzjoni ta’ mala fidi.”

llli din il-Qorti, kif diversament preseduta, fis-sentenza fl-ismijiet
Bartholomeo Bonett et. vs. Mario Borg ghamlet analizi dettaljata dwar
din il-materja, appuntu f'’kawza fejn kienet gieghda tigi eccepita I-

preskrizzjoni ta’ tletin sena fir-rigward ta’ ftuh ta’ tieqa™:

“D2. Preskrizzjoni trentennali:

°p A, 07.12.2010.

Din il-Qorti taghmel referenza ghall-kawza deciza minnha kif presjeduta fit-30
ta’ Marzu, 2009 fl-ismijiet Mario u Rita konjugi Vella vs. George Mangion u
Carmen Mangion (Rikors Nru.: 255/07FS) fejn inghad:

“Preskrizzjoni trentennali:

It-tieni eccezzjoni tal-intimati hija li t-talbiet huma preskritti a tenur tal-Kap. 16
artikolu 2143.

Din il-Qorti kif presjeduta, fil-kawza fl-ismijiet Antonio Pace et. vs. Reverendu
Henry Abela O.P. noe., (Rikors Numru 809/80) u deciza fil-5 ta’ Lulju, 2004
galet:

“L-Artikolu 2143 tal-Kodici Civili jistipula li:

L-azzjonijiet kollha, reali, personali jew misti jagghu bil-preskrizzjoni gheluq
tletin sena, u ebda opposizzjoni ghall-preskrizzjoni ma tista' ssir minhabba n-
nuqqas ta' titolu jew ta’ bona fidi";

“Min jallega I-uzukapjoni trigenarja bhala bazi tad-dominju minnu vantat, ma
jistax jigi oppost in-nuqggas ta’ titolu jew tal-bona fede. U |-bona fede ma hix
eskluza bil-fatt illi I-preskrivent kien jaf li I-haga kienet ta’ haddiehor ghax hu
bizzejjed li I-preskrivent ikollu I-intenzjoni li jsir il-proprjetarju tal-haga. Imma I-
pussess ta’ tletin sena jrid ikun legittimu, jigifieri kontinwu u mhux interrott,
pacifiku, pubbliku u mhux ekwivoku. Ir-rinunzja ghall-uzukapjoni bhala ‘causa
acquisitionis' tista’ tkun tacita, ¢ioeé deducibbli mill-fatt li jimplika I-abbandun
tal-jedd akkwistat, u d-dikjarazzjoni tal-preskrivent fis-sens li I-haga mhix
tieghu, timplika rinunzja tacita ghad-dritt akkwistat minnu bl-uzukapjoni" (Vol.
XXXV P | p 105) u dan kif ikkonfermata fis-sentenza moghtija minn din il-Qorti
kif diversament ippreseduta fil-kawza fl-ismijiet It-Tabib Dr Carmel Apap
Bologna Sciberras d’Amico Inguanez vs. Emanuel Sammut deciza fit-28 ta’
Marzu, 2003.

Minn dan il-bran, komprensiv ukoll ta’ parafrasi tal-Artikolu 2107 (1) tal-Kodici
Civili, huwa logiku li I-pussess huwa dejjem mehtieg ghall-finijiet tal-
preskrizzjoni akkwizittiva, inkwantu min ma ghandux dan il-pussess ma jista'
gatt jakkwista bi preskrizzjoni, jghaddi kemm jghaddi zmien, ghax kif jinsab

stipulat fl-Artikolu 2118 tal-Kodici Civili dwar il-“kawzi li jimpedixxu |-
preskrizzjoni”:-

“Dawk li jzommu |-haga f'isem haddiehor jew il-werrieta taghhom, ma jistghux
jippreskrivu favur taghhom infishom: bhalma huma I-kerrejja, id-depozitarji, |-
uzufruttwarji, u generalment, dawk li ma jzommux il-haga bhala taghhom
infishom.”......

..... Ghalhekk jirrizulta car li I-preskrivent ghal titolu jrid ikollu I-intenzjoni tad-
dritt tal-haga (proprjeta ta’ dak id-dritt) liema pussess irid ikun legitimu,
kontinwu, ininterrott, pacifiku, pubbliku u mhux ekwivoku.”

Illi fil-kaz in dezamina mhuwiex gieghed jigi allegat li t-tiega inkwistjoni
inzammet miftuha b’mera tolleranza tas-sidien jew tal-okkupanti
precedenti, anzi |-okkupanti precedenti, jekk jigi emnut |-affidavit tat-
tifel taghhom, ma kellhom ebda tieqa miftuha ghal fuq il-bitha

taghhom.

llli 1-kaz odjern langas mhu wiehed ta’ ftuh ta’ tieqa fug art mhix

mibnija';

“Huwa stabbilit fil-gurisprudenza taghna illi tieqa fug art mhux zviluppata ta’
haddiehor ma tohlog qatt servitu ghax titgies li thalliet miftuha b’mera
tolleranza (ara Vella et. vs. Gatt et. — Prim’Awla tal-Qorti Civili - 12 ta’ April,
2002). Hekk ukoll kien inghad minn din il-Qorti diversament presjeduta fis-
sentenza taghha tal-20 ta’ Ottubru, 2005 fil-kawza Micallef vs. Spiteri:

“skont il-gurisprudenza, hu permess li persuna tiftah rewwieha jew tieqa f'hajt
divizorju, u dan minghajr ma taqa’ f'dispett lejn il-ligi. Dan hu permess, pero,
meta t-tiega u r-rewwieha jaghtu ghal fug art mhux zviluppata ta’ haddiehor, u

" Qorti tal-Appell (Sede Superjuri) fl-ismijiet Saviour Gauci noe. vs. Robert Zammit noe., 13.01.2006.

dan gie koncess peress li tali aperturi li jkunu miftuha fug art mhux zviluppata,
ma jkunx ta’ pregjudizzju ghas-sid ta’ dik |-art u, peress li jitgiesu miftuha
b’mera tolleranza” u “jekk il-vic¢in jidhirlu li ma jistax jittollera dawk |-aperturi
ghaliex bihom ihoss soggezzjoni, ghandu d-dritt li jitlob |-gheluq taghhom:;
infatti jekk I-aperturi geghdin b’tolleranza, u mhux bi dritt, ikun kontrosens illi,
jekk il-vicin ma jridx izjed jittollera, il-Qorti ma taghtihx protezzjoni, ghaliex
allura t-tolleranza tispicca fin-natura taghha u ssir dritt tal-parti I-ohra” (ara —
Vella vs. Buttigieg — Qorti tal-Appell - 15 ta’ Dicembru, 1941).

Posizzjoni identika hadet il-Qorti tal-Appell fis-sentenza taghha tal-10 ta’
Gunju 1953 fil-kawza fl-ismijiet Xuereb Montebello et vs. Magri et., meta
galet hekk — Hu pacifiku fil-gurisprudenza Maltija illi l-esistenza ta’ tiega
miftuha fil-fond propriju ghal fuq art jew spazju mhux mibni ta’ hadd iehor ma
hix servitlu, imma sofferenza prekarja sakemm l-art jew spazju jibgghu mhux
mibnijin. U sid din l-art jew dan l-ispazju jista’ jibni u jimmura t-tieqa,
ammenokke s-sid tal-fond li fih hi miftuha t-tiega ma jippruvax, mhux is-
servitu “luminium” imma jew is-servitu “ne liminibus afficiatur” jew dik “altius
non tollendi”. Imbaghad fis-sentenza taghha tad-9 ta’ April 1954 fil-kawza fl-
ismijiet Brincat vs. Caruana et., il-Qorti tal-Appell sostniet ukoll li: I-prekarjeta
u t-tolleranza jeskludu I-kuncett ta’ servitu .................

....Jinghad ukoll li fis-sentenza taghha fil-kawza Caruana vs. Spiteri et. tal-24
ta’ Marzu 2004, il-Qorti tal-Appell (Sede Inferjuri) irribadiet li “atti ta’ semplicéi
tolleranza, ma jistghux iservu ta’ bazi ghall-pussess, langas jekk ezercitat ghal

nn

zmien immemorabbli.

llli I-kaz li ghandha quddiemha din il-Qorti huwa ta’ tieqa fil-proprjeta
tal-konvenuti li taghti ghal fuq il-bitha fil-proprjeta tal-atturi. Filwaqt li
huwa veru li |-atturi xtraw il-proprjeta taghhom meta kienu jafu li kien
hemm tieqa miftuha ghall-bitha taghhom, pero I-atturi ghandhom kull
dritt li jezigu li din it-tieqa tinghalaqg jekk ma kienx inghata xi dritt mis-
sid precedenti li din it-tiega tinfetah fuqu, jew jekk it-tiega ma kenitx
ilha miftuha ghal aktar minn tletin sena.

Illi fil-kaz de quo, kif diga nghad, il-prova trid issir mill-konvenuti stante
li kienu huma li gajmu I-kwistjoni tal-preskrizzjoni trentennali. L-atturi
setghu ma gabu ebda prova jekk I-konvenuti ma kinux konvincenti fil-
provi mresqin minnhom. Jekk il-konvenuti ma jirnexxilhomx jaghmlu
din il-prova jew din ma twassalx sal-punt ta' konvinciment tali li bih hi
tista’ tissufraga ruhha minn dak espress fis-subinciz (b) tal-artikolu 457
tal-Kodici Civili, ma jistax jinghad illi s-serviti minnhom vantat gie

ikkrejat bis-sahha tal-preskrizzjoni.

Ili mill-provi sottomessi f'din il-kawza, il-Qorti titfa’ aktar kredibilita fuq
dak li xehdu I-atturi milli fug dak li xehdu I|-konvenuti. Jibda biex
jinghad li ix-xhieda tal-konvenuti ma gietx ikkorroborata b’mod
konvincenti bl-affidavits li gew esebiti. Bl-ebda mod il-frasi fdawn |-
affidavits “minn dejjem” tfisser ir-rikjesti tletin sena ta’ preskrizzjoni.
Min-naha I-ohra tqis li ix-xhieda prodotta mill-atturi hija aktar kredibbli
u konvincenti. Terga’ u tghid il-mizien ixxaqleb iktar lejn in-naha tal-
atturi meta tqis illi f'’kaz bhal dan l-oneru tal-prova jinkombi fuq il-

konvenuti li jippruvaw l-e¢cezzjoni taghhom.

Tqis illi I-konvenuti ma rnexxilhomx jikkorroboraw dak li allegaw u
ghaldagstant din il-Qorti tikkonkludi li ghandhom ghalhekk jigu

milqughin it-talbiet tal-atturi.

Decide

Ghal dawn il-motivi, il-Qorti qieghda taqta’ u tiddeciedi din il-kawza

billi tichad I-eccezzjonijiet tal-konvenuti u tilga’ t-talbiet tal-atturi u:

1. Tiddikjara u tiddeciedi illi t-tieqa ossija apertura li mill-fond 29,
Triq id-Duluri, Senglea, proprjeta tal-konvenuti, taghti ghal fuq il-
bitha fil-fond 22, Triq San Mikiel, Senglea, proprjeta tal-atturi, hija
illegali u abbuziva stante li tilledi d-dritt ta’ proprjeta tal-istess

atturi;

2. Tordna u tikkundanna lill-konvenuti sabiex fi zmien hames (5)
gimghat mil-lum jaghlqu b’mod permanenti l-istess tieqa ossija
apertura, u fin-nugqas tawtorizza lill-atturi sabiex jaghlquha
huma stess a spejjez tal-konvenuti, u dana bl-assistenza ta’

marixxalli tal-Qorti.

Bl-ispejjez kontra I-konvenuti.

Mogqrija

